
Javna kampanja #Borbaprotivkorupcijepočinjeod, čija je svrha promocija Zakona 
o zaštiti lica koja prijavljuju korupciju u Republici Srpskoj”, a koja se realizuje u 
sklopu projekta „Zviždimo za zakon – zaštitimo zviždače II“, počela je 4. marta.  

Kampanja se realizuje u okviru projektnih aktivnosti Antikorupcijske mreže organizacija civilnog društva u Bosni i 
Hercegovini – ACCOUNT. Njeni realizatori u saradnji s Ministarstvom pravde Republike Srpske su Fondacija 
INFOHOUSE, Udruženje građana JUSTICIA, Udruženje KAM, Centar za razvoj omladinskog aktivizma – CROA, 
Centar za razvoj civilnog društva Doboj, ALDI Goražde, Centar za građansku suradnju Livno.

Promocijom Zakona o zaštiti lica koja prijavljuju korupciju u Republici Srpskoj, skrećemo pažnju na prava i zaštitu 
prijavitelja korupcije kod uposlenika organa lokalne samouprave i korisnika njihovih usluga (građana), uposlenika 
organa uprave u Republici Srpskoj, uposlenika javnih ustanova i javnih preduzeća u Republici Srpskoj, te građana.

Promocija zakona održat će se u 60 lokalnih samouprava u Republici Srpskoj, sjedištima 26 upravnih organa, 15 
ministarstava, Narodnoj Skupštini Republike Srpske, gradovima Banjaluci, Doboju, Bijeljini, Istočnom Sarajevu, 
Trebinju, Zvorniku, javnim ustanovama i javnim preduzećima u Republici Srpskoj.

Javna kampanja #Borbaprotivkorupcijepočinjeod bit će završena 5. maja 2019. godine.

https://interview.ba/vijesti/item/17908-pocela-javna-kampanja-borbaprotivkorupcijepocinjeod-zakon-te-stiti-
zvizdi?fbclid=IwAR1Q1e8DZnkCFcM-LB_lczjDGA9yQYpad1MfaIWNIOY6bXRDKKBKqnQoy1c

https://interview.ba/vijesti/item/16489-uposlenim-u-javnim-institucijama-u-bih-od-danas-dostupna-online-
antikorupcijska-edukacija?fbclid=IwAR0Z4pn0zJ8dguAJCq7_YUCUQq5NI3TnU9V_03aY_3e4WmDrofJoAPP-
auw

Svaki državni službenik ili službenica koji žele izraditi ili su izradili plan integriteta za svoju instituciju, od 27. 
februara 2019. godine mogu posjetiti stranicu  ili obuke.apik.ba i da pristupe besplatnom www.apik.ba
antikorupcijskom online kursu, kazala je Dženana Alađuz, direktorica Fondacije INFOHOUSE.

http://www.apik.ba

Edukacija uposlenih u javnim institucijama na svim nivoima vlasti u BiH o načinima prevenicije korupcije nastala je kao 
rezultat direktne saradnje između Fondacije INFOHOUSE i Agencije za prevenciju korupcije i koordinaciju borbe protiv 
korupcije (APIK) na izradi, uspostavi i primjeni elektronskih kurseva koji su vezani za implementaciju strategije za borbu 
protiv korupcije 2015-2019. godine.

-To je kurs koji je urađen po najvišim standardim koji pruža teorijsku podlogu u tri-četiri modula, a nakon toga 
slijedi test. On se ne može zaobići ili preskočiti, niti postoji mogućnost da se od nekoga prepišu odgovori. Kada 
osoba položi test može sebi isprintati certifikat - kazala je Alađuz.

Planovi integriteta predstavljaju važan alat u borbi protiv korupcije kao sveprisutnog problema u našoj državi, jer 
sprječavaju, u samom začetku, nastanak ove društvene anomalije.

-Jedan od osnovnih alata za preventivnu borbu protiv korupcije jeste upravo izrada planova  integriteta u 
institucijama na svim nivoima vlasti u BiH. Planovi integriteta definiramo kao jedan skener koji u datoj instituciji 
procjenjuje potencijalna radna mjesta koja bi mogla biti više podložna korupciji ili manje podložna. Ideja je bila da 
se poduzmu određene mjere kako bi se korupcija svela na najmanju moguću mjeru, da ne rješavamo ove probleme 
već da ih pokušamo spriječiti – rekao je Hasim Šabotić, direktor Agencije za prevenciju korupcije i koordinaciju borbe 
protiv korupcije (APIK).

Čitav kurs je zamišljen da bi ga mogao koristiti što veći broj državnih službenika i službenica.

- Antikorupcijska mreža u BiH – ACCOUNT dobila je, zahvaljujući svom donatoru USAID-u, sredstva da napravi 
jednu takvu obuku. Kada smo istraživali za koji broj korisnika je potrebna obuka, došli smo do toga da nam niti 
jedan organ nije mogao dati tačan broj službenika i službenica. Na nivou državnih institucija ta brojaka se kreće 
između 23.000 i 26.000, a kada se spustimo dalje na općinski nivo, neki govore da je riječ o pola miliona državnih 
službenika i službenica. Svi oni mogu od danas pristupiti izradi plana integriteta koji nije mrtvo slovo na papiru. Za 
mrežu ACCOUNT koja predstavlja  civilno društvo i građane plan integriteta je dokument na osnovu kojeg se 
možeš pozvati ako ti ta institucija krši prava i ako u njoj postoje koruptivne radnje – naglasila je Alađuz.

Fondacija INFOHOUSE je glavni partner programa Antikorupcijska mreža u BiH – ACCOUNT, koji je finansijski 
podržan od strane Američke agencije za međunarodni razvoj (USAID) i koji pruža tehničku, savjetodavnu i aktivističku 
podršku organizacijama civilnog društva u njihovom djelovanju na prevenciji i  borbi protiv korupcije u javnom sektoru u 
Bosni i Hercegovini (BiH) od 2012. godine. 

https://interview.ba/vijesti/item/16489-uposlenim-u-javnim-institucijama-u-bih-od-danas-dostupna-online-
antikorupcijska-edukacija?fbclid=IwAR0Z4pn0zJ8dguAJCq7_YUCUQq5NI3TnU9V_03aY_3e4WmDrofJoAPP-auw

https://www.facebook.com/FondacijaINFOHOUSE/videos/557959711383019/

https://www.facebook.com/FondacijaINFOHOUSE/videos/557959711383019/

Više od stotinu žena izašle su 8. marta na sarajevske ulice povodom Međunarodnog dana žena, kako bi poručile da ne 
žele cvijet, niti bilo kakav drugi poklon, već ravnopravnost, posao i slobodu. Jedna od učesnica osmomartovskog 
marša u organizaciji Fondacije CURE, koji je obilježen šetnjom od Parlamenta BiH do BBI centra, bila je 
poljoprivrednica i majka dvoje djece iz Zvornika Džemila Selimović. Kako je kazala za Interview.ba ženu ne treba 
uvažavati samo jedan dan, njoj ne treba cvijet jer je prolazan, baš kao što je i svaki drugi dan prolazan.

Fondacija INFOHOUSE nastavlja s kampanjom „Skini lažno lice politike“, zajedno sa Fondacijom CURE, Centrom 
ženskih prava i Udruženjem građanki Grahovo ukazivati na problem kandidatkinja koje se suočavaju sa korupcijom u 
izbornom procesu, a Međunarodni dan žena bio je prilika da se pošalje važna poruka o ovom problemu sa ulica 
Sarajeva.

Istaknula je kako se u Bosni i Hercegovini ne osjeća ravnopravno, niti poštovano, te naglasila da je marš žena iznimno 
važan kako bismo u budućnosti svjedočili promjenama.

- Žene su uvijek bile niže od muškaraca. Danas to vidimo po funkcionerima i pozicijama koje su dodijeljene ženama 
koje se bave politikom. Neka nam daju posao, slobodu, prava, to je ono što nama ženama treba i to je poenta ovog dana 
i ovog marša - kazala je Selimović.

Domaćica i majka četvero djece iz Prnjavora došla je u Sarajevo da se bori za svoja prava, koja su, kako nam ona veli 
na veoma niskoj razini. Naglasila je da se svi građani moraju boriti da se prava žena uvažavaju, a ne samo one. No, 
ipak kako je poručila snaga žena je neiscrpna.

- Snažne smo i borit ćemo se da nam svima bude bolje. Valjda ćemo se zajedno lakše izboriti za svoja prava, nego 
pojedinačno. Došla sam tu da podržim ove žene, ali i da se izborim za svoja prava - rekla je Ivković.

Ulicama Sarajeva odjekivale su parole „Neću cvijet, hoću pravdu“, „Moje tijelo, moja stvar“, „Sluškinje se bude“, 
„Veličanstvene feministkinje“, „Skini lažno lice politike“ itd. Žene iz različitih gradova Bosne i Hercegovine danas su 
stale u jedan glas, a taj glas „dajte nam da budemo ravnopravne“.

Građani koji su šetali gradom također su se pridružili maršu žena u znak podrške. Čak se i poneki stranac zaustavio i 
pratio šta su to poručivale žene, koje su nakon šetnje stigle ispred BBI, gdje su stale u krug i govore koja prava žele.

Žena sam i ostalih 364 dana

Ifeta Mejremić iz Udruženja žena „Jadar“ Konjović Polje istakla je kako je 8. mart jako bitan dan za sve žene i da su 
sve trebale izaći da se bore za svoje prava.

- Ja živim 365 dana i hoću da se uvažavam kao što i ja uvažavam ostale 365 dana. To su moji dani, moj život, moj izbor 
i zato kažem: žene probudite se, izađite i ne budite robovi, imate svoja prava svoj život! Uzmite život u svoje ruke i ne 
dozvolite da drugi upravljaju vama - poručila je Mejremić.

„Ne može jedan dan cvijet, a drugi dan šamar“, kazala je Dajana Mirković iz Udruženja " Romska djevojka - Romani 
ćej " Prnjavor, te poručila da žene moraju podržavati jedna drugu.

- Trebao bi svaki dan da bude dan žena, a ne samo Osmi mart. Još dugo mi nećemo imati stopostotnu ravnopravnost, 
ali moramo težiti ka tome - istakla je.

Nekada je bila prva u redovima kada su u pitanju ženska prava i generalno ljudska prava, mirovna aktivistica Mara 
Radovanović iako je penzionerka ona svoju borbu nastavlja, te poručuje kako ne želi da se Osmi mart posmatra prema 
mjerama muškaraca.

- Nadamo se da će i muškarci shvatiti da ovo društvo mogu bolje graditi, ako ga gradimo zajedno. Treba podsjećati na 
probleme i želimo da se na neki način odupremo skretanju u slavljenju Osmog marta koji je napravljen po mjeri 
muškaraca, jer oni misle da je ženi dovoljno dati karanfil i za taj jedan dan je izvesti, a da svih drugih dana mogu da se 
ponašaju kako hoće i da ženu zanemaruju - navela je Radovanović.

Osim žena iz Bosne i Hercegovine maršu žena pridružila i Serena Foracchia, zamjenica gradonačelnika općine Reggio 
Emilia iz Italije. Poručila je kako žene moraju biti vidljive, a da društvo mora prepoznati važnost koju žene imaju za 
razvoj svakodnevnog života, ali i političkog života u gradu i društvu u cjelini.

- Bitno je pričati o ravnopravnosti spolova. Žene moraju biti osnažene i moraju sjediti na jakim funkcijama 
zato što one imaju snagu i znanje. Ne želimo cvijeće. Danas šaljemo poruku svijetu da radimo 365 dana tokom 
godine, ovo je način na koji pokazujemo da postojimo - rekla je ona.

Marš žena završen je nakon skoro sat vremena šetnje i protesta na sarajevskim ulicama. Žene su i ove godine poručile 
kako nijedna žena ne smije biti zapostavljena i kako mora biti ravnopravna s muškarcima u svim oblastima življenja. 
Iz Sarajeva je još jednom poslana poruka da ima žena koje se bore za bolje sutra i da Osmi mart nije poklon, nego borba 
za jednaka prava!

https://interview.ba/vijesti/item/16862-odrzan-osmomartovski-mars-zena-ne-moze-jedan-dan-cvijet-a-drugi-dan-
samar?fbclid=IwAR3bSoJ2mtbrgbe-CBkP6Dp9lbutllirfspbblnd_heqTPVxflrVIQjiniY

Stanje kada su u pitanju žene u politici u Bosni i Hercegovini iz godine u godinu se pogoršava, a tome svjedoče i 
podaci koji pokazuju da je na Općim izborima 2018. godine od ukupno 223  mjesta u parlamentima, ženama pripalo 
svega 44. Dok je u mandatima prije na pozicijama u parlamentima sjedilo 59 žena. Odlučivši pružiti podršku 
kandidatkinjama na izborima Fondacije INFOHOUSE i CURE, te Centar ženskih parava i Udruženje građanki 
Grahovo pokrenule su projekat “Skini lažno lice politike” i započele borbu protiv korupcije unutar političkih 
stranaka. 

Dženana Alađuz, direktorica Fondacije INFOHOUSE, koja je veliki dio života posvetila borbi za ravnopravnost žena, 
kazala je kako je ovaj projekat direktna pomoć ženama koje se odluče boriti za svoja prava anonimno ili javno, te da 
žene koje kažu da su ravnopravne sa muškarcima lažu.

- Kada uđeš na listu lažu ti da će u tebe uložiti kao što ulažu u muške kolege. Kada se boriš za neku poziciju ne 
dobiješ ni trećinu onoga što se ulaže u muške kolege - istakla je Alađuz.

Kako je rekla, “Skini lažno lice politike” je jedan specifičan servis koji dosad nije nikad patentiran ni u BiH, ni u Srbiji, 
ni u Hrvatskoj, a on se zove pravna pomoć kandidatkinjama.

- Jednostavno hoćemo ženama da pokažemo koji su korupcijski rizici s kojima se sreću kada žele da izađu na 
izbore i naročito poslije - kazala je Alađuz.

Fondacija CURE je u ukviru istog projekta napravila anketu među 43 kandidatkinje iz različitih partija, koje su htjele 
pričati ali anonimno. Vildana Džekman voditeljica istraživanja kaže da su nalazi šokantni i da je ovaj začarani krug 
ženske političke izolacije uzrokovan jednim faktorom - strahom.

- To je strah od šikaniranja unutar svoje političke stranke, strah od mobinga ili pojačanja mobinga koji je već 
prisutan unutar stranke – rekla je. 

Samo neka od anonimnih svjedočenja žena su “Prijetili su mi telefonski...predsjednik Gradskog odbora mi je rekao pa 
zar si ti mislila da ćeš ući u parlament” ili “Stranka nije doprinijela mojoj vidljivosti, stavili su me na 36 mjesto i bila 
sam razočarana. Kada vam daju to mjesto, šta možete uraditi? Želim dati ostavku iz moralnih razloga“. 

Međutim kada je u pitanju prevazilaženje ovog kruga, Džekman smatra da odgovor leži u ženskoj solidarnost.

Kandidatkinje se očigledno nalaze na listama samo zbog zakonske kvote od 40 posto. Tokom kampanje su bile jako 
malo vidljive ili čak to nikako nisu ni bile, već su gradile svoju vidljivost isključivo vlastitim angažmanom. 

Mlada političarka Lana Prlić iz SDP-a uspjela je preći prag od 20 posto, te biti četvrta na listi. Ona kaže da glasači 
jednostavno ne prepoznaju žene kao vrijedne kandidatkinje. 

- Koliko god se misli da je to zbog toga što stranke ne rade na promocije kandidatkinja, toliko je i do građana 
koliko ih prepoznaju - kazala je Prlić.

Priliku da postane potpredsjednica SDP-a, Prlić je dobila 2014. godine. Ipak, statusom žena u politici nije zadovoljna 
te smatra da je dosta toga odraz stereotipa u samoj ulozi žene.

Žensku platformu “Na potezu”, koja okuplja žene sa širokog političkog spektra, nedavno je pokrenula Marjana 
Šećibović, dekanesa Visoke škole za menadžment u turizmu, članica partije Nezavisni blok i aktivistica za ženska 
prava. Cilj platforme je izgradnja ženske solidarnosti i jačanje žena u političkom životu. 

- Neko će reći ne, mi hoćemo da sačuvamo našu ženu, a da li žena želi biti sačuvana na takav način. Možda ta 
žena želi da se eksponira? Možda želi nešto dobro da uradi, da bude po nečemu zapamćena? - kazala je 
Šećibović.

Ključ je ne posmatrati žene kao kvote nego iskoristiti njihov  kvalitet i kompetencije, a sve ono što većina bh. stranaka 
ne radi, to jeste ne dozvoljava ženama afirmaciju i vidljivost.

Ako se pitate kako ćete skinuti lažno lice politike? Tako što ćete prijaviti korupciju za početak u vlastitoj političkoj 
partiji!

https://www.facebook.com/FondacijaINFOHOUSE/videos/302331900409489/

https://www.facebook.com/FondacijaINFOHOUSE/videos/302331900409489/

Općine Živinice i Kladanj potpisale su Memorandum o saradnji za izradu antikoruptivnih mjera na lokalnom nivou, te 
predstavljaju dvije od 12 lokalnih zajednica u BiH, koje će u periodu 2018. – 2019. godine kreirati i usvojiti Akcione 
planove za prevenciju korupcije na lokalnom nivou.

KAMENJAKOVIĆ: IZRAĐUJEMO AKCIONI PLAN ZA PREVENCIJU KORUPCIJE 
ZBOG NAŠIH GRAĐANA

“Želimo da obavještavamo građane o tome šta radimo i kako radimo. Cilj je da imamo jednostavnu administraciju 
koja će biti dostupna svakom građaninu, koji će moći dobiti jednostavan odgovor na bilo koji upit”, rekao je načelnik 
Općine Živinice Samir Kamenjaković nakon potpisivanja Memoranduma o saradnji za izradu antikoruptivnih mjera 
na lokalnom nivou sa direktoricom Fondacije INFOHOUSE i predstavnicom ACCOUNT-a Dženanom Alađuz i 
predstavnicom Helsinškog odbora za ljudska prava Mirjanom Ćuskić.

Istaknuo je kako se administracija ove općine opredijelila da ima proaktivnu transparentnost, te da je proaktivna 
transparentnost jednaka antikoruptivnost.

- Pokazali smo u ove dvije godine da smo proaktivno transparenti i evo od početka ove godine, prilikom 
izvođenja određenih radova dolazimo na mjesto gdje se izvode radovi, pravimo uvid u dokumentaciju, 
pratimo da li ima imovinsko pravnih odnosa i onda započinjemo s radom. To je jedan od vidovaproaktivnosti 
za koje se zalažemo i koju želimo interpretirati - rekao je Kamenjaković.

Potpisivanjem Memoranduma o saradnji zvanično je započeta realizacija predviđenih aktivnosti za izradu lokalnog 
Akcionog plana za prevenciju korupcije kao polazne tačke za efikasniji rad lokalne uprave.

Načelnik Općine Kladanj Jusuf Čavkunović potpisao je na sastanku s Dženanom Alađuz, direktoricom Fondacije 
INFOHOUSE i predstavnicom ACCOUNT-a, te Mirjanom Ćuskić predstavnicom Helsinškog odbora za ljudska 
prava, Memorandum o saradnji za izradu antikoruptivnih mjera na lokalnom nivou.

Općina Živinice danas je učinila prvi korak prema jednom vrlo efikasnom alatu, a on se zove antikorupcijski 
plan opštine. Kada se on uradi prem našoj metodologiji, onda bi prvenstveno zaposlenici trebali da rade u 
jednoj okolini koja je lišena korupcijskih rizika, a s druge strane građani i građanke ovog lijepog grada bi 
trebali da imaju jedan dokument na osnovu kojeg će provjeravati da li njihova lokalna zajednica, lokalna 
administracija radi transparentno i u duhu antikorupcije - istakla je Alađuz.

Predstavnica Helsinškog odbora za ljudska prava Mirjana Ćuskić navela je kako je ovo treći ciklus na kojem rade u 
okviru projekta ACCOUNT-a, a koji uključuje općine Živincie, Kladanj i Doboj Istok.

- Ono što je bitno reći i što je fokus jeste ojačati opštinske administracije i olakšati pristup građana, tako što 
ćemo unaprijediti i ojačati transparentnost i efikasnost rada javne uprave i slično. Radit ćemo na izradi 
Akcionog plana u općini Živinice koji se odnosi na dugogodišnji period od 2019. do 2021. godine i obradit ćemo 
šest strateških ciljeva - rekla je Ćuskić.

Općina Živinice je jedna od ukupno 12 lokalnih zajednica u BiH, koje će u periodu 2018 – 2019. godine kreirati i 
usvojiti Akcione planove za prevenciju korupcije na lokalnom nivou.

Izrada lokalnih akcionih planova predstavlja jednu od aktivnosti Antikorupcijske mreže ACCOUNT, čija svrha je 
pružanje podrške lokalnim zajednicama u izradi efikasnih mjera za prevenciju korupcije.

Realizaciju predviđenih aktivnosti finansijski podržava Američka agencija za međunarodni razvoj (USAID), 
implementira Fondacija INFOHOUSE uz podršku Helsinškog odbora za ljudska prava.

https://interview.ba/vijesti/item/16643-kamenjakovic-izradujemo-akcioni-plan-za-prevenciju-korupcije-zbog-
nasih-gradana?fbclid=IwAR0T3HBrNl77qXyYPOg4SsjHK3wAwYb02XJ6M5EXQ_gzGqEz8q8emZP4pG0

ACCOUNT grant program “Monitoring i izvještavanje o korupciji u odabranim sektorima” ušao je u četvrti ciklus. 
Novi lideri ACCOUNT monitoring timova su UG Justicia iz Srebrenika (sektor javnih nabavki), KAM iz Zenice 
(sektor obrazovanja) i Centar za građansku suradnju iz Livna (sektor zapošljavanja).

Tromjesečne aktivnosti monitoringa u sektoru javnih nabavki su fokusirane na monitoring provođenja direktnih 
sporazuma od strane ugovornih organa. Direktni sporazum se provodi za nabavke vrijednosti do 6.000 KM i 
predstavlja javnu nabavku sa vrlo ograničenim stepenom transparentnosti, što ga posebno čini podložnim korupciji. 
UG Justicia će na temelju rezultata monitoringa identifikovati svrsishodnost i opravdanost sklapanja direktnih 
sporazuma.

Monitoring zapošljavanja u javnom sektoru pokriva kantonalne i općinske institucije, ustanove i javna poduzeća u 
Zeničko-dobojskom, Srednjobosanskom i Zapadnohercegovačkom kantonu. CGS kao lider monitoring tima, u 
saradnji sa Udruženjem “Mladi Volonteri” iz Visokog, će provjeriti u kojoj mjeri javni sektor poštuje obavezu javnog 
oglašavanja radnih mjesta, te u kojoj mjeri se pri zapošljavanju koriste diskreciona ovlaštenja.Istraživačka akcija 
novinara Magazina Žurnal, u kojoj je dokumentovana kupovina diplome Srednje medicinske škole iz Sanskog 
Mosta, otvorila je pandorinu kutiju obrazovanja u Bosni i Hercegovini. Stoga će Udruženje KAM, lider ACCOUNT 
Monitoring tima istraživati koruptivne prakse kupovine diploma u Zeničko-dobojskom i Tuzlanskom kantonu. U 
koliko srednjih škola se izvodi vanredno školovanje, prekvalifikacija i dokvalifikacija; kakav je inspekcijski nadzor 
nad kvalitetom obrazovanja; kakva je uloga Pedagoških zavoda – neka su od pitanja na koje će odgovore pružiti 
aktivnosti ACCOUNT monitoringa.

Potpisivanjem Memoranduma o saradnji zvanično je započeta realizacija predviđenih aktivnosti za izradu lokalnog 
Akcionog plana za prevenciju korupcije kao polazne tačke za efikasniji rad lokalne uprave.

- Odlučili smo da se priključimo ekipi koju predvodi USAID da preuzmemo alate na kojima radite, tako da 
Općina kojom rukovodim smanji rizik od korupcije - rekao je Čavkunović.

Alađuz je napomenula da je ovaj Akcioni plan za borbu protiv korupcije na lokalnom nivou od iznimne važnosti za 
službenike Općine zato što im smanjuje korupcijske rizike.

- Za građane je on važan jer mogu pratiti da li se njihova lokalna zajednica pridržava transparentnog i 
antikoruptivnog djelovanja - dodala je Alađuz.

Općina Živinice je jedna od ukupno 12 lokalnih zajednica u BiH, koje će u periodu 2018. – 2019. godine kreirati i 
usvojiti Akcione planove za prevenciju korupcije na lokalnom nivou. Izrada lokalnih akcionih planova predstavlja 
jednu od aktivnosti Antikorupcijske mreže ACCOUNT, čija svrha je pružanje podrške lokalnim zajednicama u izradi 
efikasnih mjera za prevenciju korupcije.
Realizaciju predviđenih aktivnosti finansijski podržava Američka agencija za međunarodni razvoj (USAID), a 
implementira Fondacija INFOHOUSE uz podršku Helsinškog odbora za ljudska prava.

https://interview.ba/vijesti/item/16634-opcina-kladanj-uskoro-ce-zapoceti-izradu-akcionog-plana-za-prevenciju-
korupcije?fbclid=IwAR0A6lo-2W59lww38IUm2KAr9TRotv94_ck7AfPaic39OrO2iXOJq3jk4n8

Damir Šabanić, UG Justicia Srebrenik Mirhunisa Bektaš, KAM Zenica                                                                  Mirhunisa Bektaš, Zulka Baljak, CGS Livno

POSAVSKOG KANTONA  (14.02.2019.)

U prostorijama JU OŠ „Vladimira Nazora“ organizovana je edukacija za nastavnike/profesore tri osnovne i srednje 
škole Posavskog kantona. Edukacija je realizovana s ciljem podržavanja provedbe mjera iz Akcionog plana Strategije 
za borbu protiv korupcije (2015 – 2019) koja formuliše obaveze obrazovnih institucija u oblasti prevencije korupcije. 
Tokom ovog događaja nastavnici/profesori su imali priliku saznati više o samom projektu, planiranim aktivnostima 
uz upute za realizaciju i načinu implementacije pilot časova o antikorupciji koji su planirani u okviru projekta. 
Edukaciju za nastavnike održali su predstavnici Udruženja CROA Amela Sirovina, Alem Dedović, Zafir Šišić i Alma 
Fejzić. Edukacija je bila posjećena i uspješno realizovana, a nastavnici/profesori su izrazili zadovoljstvo učešćem u 
projektu i što će  zajedno sa učenicima dati doprinos u borbi protiv korupcije u obazovanju, ponuditi nešto  drugačije i 
biti pozitivan primjer ostalim školama  i zajednici.

U prostorijama KŠC Tuzla organizovana je edukacija za nastavnike/profesore osam osnovnih i srednjih škola 
Tuzlanskog kantona. Edukacija je realizovana s ciljem podržavanja provedbe mjera iz Akcionog plana Strategije za 
borbu protiv korupcije (2015 – 2019) koja formuliše obaveze obrazovnih institucija u oblasti prevencije korupcije. 
Tokom ovog događaja nastavnici/profesori su imali priliku saznati više o samom projektu, planiranim aktivnostima 
uz upute za realizaciju i načinu implementacije pilot časova o antikorupciji koji su planirani u okviru projekta. 
Edukaciju za nastavnike održali su Amela Sirovina, Zafir Šišić, Alma Fejzić i Alem Dedović. Edukacije su bile 
posjećene i uspješno realizovane, a nastavnici/profesori su izrazili zadovoljstvo učešćem u projektu i što će  zajedno 
sa učenicima dati doprinos u borbi protiv korupcije u obazovanju, ponuditi nešto  drugačije i biti pozitivan primjer 
ostalim školama  i zajednici.

Održan trening za nastavnike/profesore osnovnih i srednjih škola učesnica u projektu Tuzlanski kanton (15.02.2019.)

Radionica, antikoruptivni čas učenika

U prostorijama Behram begove medrese u Tuzli, dana 19. 02. 2019. u II-b razredu održan je anti-koruptivni čas. Tema 
časa bila je „Mito i korupcija kao društveni problem“. Učenici su se upoznali sa pojmom korupcije, političkim, 
ekonomskim i druđtvenim posljedicama kao i oblika njene manifestacije.

20. 02. 2019.godine u prostorijema hotela Hills održana je završna konferencija projekta „Jačanje omladinskog 
aktivizma u borbi protiv korupcije u Bosni i Hercegovini“ kojeg je finansijski podržao UNDEF. Cilj konferencije je 
bio prezentiranje ostvarenoh rezultata u okviru ovog projekta. Na konferencije je bilo prisutno oko stotinu mladih iz 
svih dijelova Bosne i Hercegovine.

Predstavnici Helsinškog odbora za ljudska prava su u okviru projekta „Jednake šanse – transparentnost u 
zapošljavanju u javnom sektoru III“,  održali sastanke sa predstavnicima javnih ustanova i javnih preduzeća (Javna 
ustanova „Centar za socijalni rad“ Bihać, Javno kantonalno preduzeće „Saobraćaj i komunikacije“ Tuzla, Javna 
ustanova „Dom penzionera“ Tuzla), kako bi predstavili Model Pravilnika o provođenju usmenog intervjua i 
bodovanju kandidata pri zapošljavanju, te zagovarali njegovo uvođenje i primjenu u ovim institucijama.

Mirjana Ćuskić sa predstavnicima  JU "Centar 
za socijalni rad" Bihać                      

Mirjana Ćuskić sa predstavnicima  JKP  
"Saobraćaj i komunikacije" Tuzla 

Mirjana Ćuskić sa predstavnicima  JU "Dom penzionera" Tuzla

MONITORING TIM OBRAZOVANJE PREDSTAVIO: "Koliko košta diploma u BiH?"

Na Konferenciji za medije koja je održana 25. februara 2019. godine u Zenici, Antikorupcijska mreža ACCOUNT u 
saradnji sa liderskom organizacijom Monitoring tima u oblasti obrazovanja Udruženjem KAM, predstavila je 
“Analizu sistema obrazovanja kroz prizmu prakse kupovine diploma u Bosni i Hercegovini”. 
Analiza sadrži  preporuke i mehanizme za prevenciju korupcije i sprječavanje nelegalnih praksi u oblasti 
obrazovanja. Kao ključni problemi u sistemu obrazovanja koji su omogućili praksu kupovine diploma navode se: 
nedostatak javnih politika, nejasnost profitne/neprofitne djelatnosti, neujednačenost propisa, nedostatak jasnih 
procedura za izdavanje diploma itd. 

Da se u BiH može vrlo lako doći do diplome fakulteta ili srednje škole odavno je svima poznato, a dokumentovano je 
kroz nedavno novinarsko istraživanje Online Magazina Žurnal, objavljeno pod naslovom “Za 17 dana stekli smo 
diplomu srednje medicinske škole”. Novinari Žurnala  su prikazali način, cijenu, posrednika i na kraju organizatora 
kupovine diplome, što je izazvalo burnu reakciju kako u BiH tako i u regionu.
- Osoba koja je omogućila kupovinu diplome i dalje je na svom radnom mjestu. Tužilaštvo koje je trebalo istraživati 
slučaj kupovine diplome odustalo je uz objašnjenje da nemaju osnova za svoj angažman.Tužilaštvo opet nije ništa 
uradilo, osim što traži načine da pokaže da nije nadležno za postupanje. Nakon otkrića afere “Diploma” čuli smo da su 
pokrenute inicijative za reviziju diploma zaposlenika državnih institucija. Međutim, Parlament Bosne i Hercegovine 
neće provesti reviziju, uz obrazloženje Agencije za zaštitu ličnih podataka, da bi bilo narušeno ljudsko dostojanstvo 
zaposlenih?! A pita li se iko da li je narušeno ljudsko dostojanstvo građana – upozorio je Eldin Karić, direktor Mreže 
ACCOUNT.

 Obrazovanje je javno dobro, i kao takvo zahtjeva javnu odgovornost. Nažalost, u Bosni i Hercegovini obrazovanje 
kao ljudsko pravo je uništeno, ono nije ni javno dobro, niti postoji javna odgovornost za praksu kupovine diploma - 
ocijenila je Mirhunisa Bektaš, direktorica Udruženja KAM na prezentaciji Analize. 

Novinari Online magazina Žurnal istražili su kako su ''''iz optužnice u slučaju Zadruga nestali najmoćniji i najbitniji 
akteri kako je Federalna uprava civilne zaštite potrošila 6,8 miliona maraka namijenjenih zaštiti od poplava, , zašto 
Ministarstvo rada i socijalne politike FBiH ne reaguje na kriminal nezakonitim ugovorima Puteva RS glavna , , 
državna tužiteljica Gordana Tadić je odbila voditi istragu protiv kladionice kojoj iznejmljuje poslovni prostor Aida , 
Obuća nezakonito dobija veću naknadu luksuzni život porodice Galijašević električnu energiju naplaćuju od svih, a , , 
dug opraštaju Aluminiju izbor sudija po prijateljsko - stranačkim uputama,  i druge teme.

http://zurnal.info/novost/21860/iz-optuznice-isparili-sda-hamed-ramic-mirza-celik-mirsad-berberovic
http://zurnal.info/novost/21860/iz-optuznice-isparili-sda-hamed-ramic-mirza-celik-mirsad-berberovic
http://zurnal.info/novost/21864/kako-je-civilna-zastita-utrosila-68-miliona-maraka-namijenjenih-zastiti-od-poplava
http://zurnal.info/novost/21866/vesko-drljaca-ministar-koji-ne-reagira-na-kriminal
http://zurnal.info/novost/21870/corokalu-po-nezakonitom-ugovoru-dodijeljeno-76-miliona-km
http://zurnal.info/novost/21871/odbila-voditi-istragu-protiv-kladionice-kojoj-iznajmljuje-poslovni-prostor
http://zurnal.info/novost/21871/odbila-voditi-istragu-protiv-kladionice-kojoj-iznajmljuje-poslovni-prostor
http://zurnal.info/novost/21879/zaboravila-da-godinama-nezakonito-dobija-vecu-naknadu
http://zurnal.info/novost/21879/zaboravila-da-godinama-nezakonito-dobija-vecu-naknadu
http://zurnal.info/novost/21881/reketom-do-vile-nekretnina-putovanja-restorana-sopinga...-
http://zurnal.info/novost/21892/elektricnu-energiju-naplacuju-od-svih-a-dug-oprastaju-aluminiju
http://zurnal.info/novost/21892/elektricnu-energiju-naplacuju-od-svih-a-dug-oprastaju-aluminiju
http://zurnal.info/novost/21893/izbor-sudija-po-prijateljsko-stranackim-uputama

ACCOUNT Media pool u prethodnom periodu je objavio ostatak istraživačkih priča u okviru V ciklusa, a u nastavku 
donosimo neke od njih: , Šumokradice pod zaštitom države TENDER ŠAMPIONI: Kartelizovano tržište za firme 
bliske vlasti Nelegalno grade pa nižim cijenama „love“ lakovjerne kupce SVUGDJE GA IMA: Prvi pčelar Srpske , , 
Radivoje Maksimović “medi” maksimalno Na strateškim mjestima HDZ-ovi ljudi: Naftnim terminalima dvije , 
godine upravlja direktor osuđen za kriminal Trebinjski „Trial“ protivzakonito do balon sale, tehničkog pregleda i , 
kafića Narodu milionski dugovi, direktorima i političarima privilegije Zašto je 195.000 KM dodjeljenih Lazaru , , 
Ristovskom sramota na obrazu Vlade RS ČETIRI GODINE UNIŠTAVANJA KORITA SANE: U pozadini “odbrane , 
od poplava” izvlačenje šljunka za prodaju i gradnja HE Regulacioni plan po volji tajkuna,  i drugi.

https://www.capital.ba/sumokradice-pod-zastitom-drzave/
http://www.6yka.com/novosti/tender-sampioni-kartelizovano-trziste-za-firme-bliske-vlasti-oni-zive-samo-na-teret-drzave
http://www.6yka.com/novosti/tender-sampioni-kartelizovano-trziste-za-firme-bliske-vlasti-oni-zive-samo-na-teret-drzave
http://www.etrafika.net/drustvo/64832/nelegalno-grade-pa-nizim-cijenama-love-lakovjerne-kupce/
https://mojahercegovina.com/svugdje-ga-ima-prvi-pcelar-rs-radivoje-maksimovic-medi-maksimalno/
https://mojahercegovina.com/svugdje-ga-ima-prvi-pcelar-rs-radivoje-maksimovic-medi-maksimalno/
https://www.tacno.net/banja-luka/na-strateskim-mjestima-hdz-ovi-ljudi-naftnim-terminalima-dvije-godine-upravlja-direktor-osuden-za-kriminal/
https://www.tacno.net/banja-luka/na-strateskim-mjestima-hdz-ovi-ljudi-naftnim-terminalima-dvije-godine-upravlja-direktor-osuden-za-kriminal/
https://www.direkt-portal.com/trebinjski-trial-protivzakonito-do-balon-sale-tehnickog-pregleda-i-kafica/
https://www.direkt-portal.com/trebinjski-trial-protivzakonito-do-balon-sale-tehnickog-pregleda-i-kafica/
http://www.frontal.ba/novost/95264/narodu-milionski-dugovi-direktorima-i-politicarima-privilegije
https://www.gerila.info/naslovna/zasto-je-195-000-km-dodjeljenih-lazaru-ristovskom-sramota-na-obrazu-vlade-rs/
https://www.gerila.info/naslovna/zasto-je-195-000-km-dodjeljenih-lazaru-ristovskom-sramota-na-obrazu-vlade-rs/
https://inforadar.ba/cetiri-godine-unistavanja-korita-sane-u-pozadini-odbrane-od-poplava-izvlacenje-sljunka-za-prodaju-i-gradnja-he/
https://inforadar.ba/cetiri-godine-unistavanja-korita-sane-u-pozadini-odbrane-od-poplava-izvlacenje-sljunka-za-prodaju-i-gradnja-he/
https://impulsportal.net/index.php/kolumne/drustvo/17333-regulacioni-plan-po-volji-tajkuna

Članice ACCOUNT Media poola su: Capital.ba, Buka, eTrafika, Gerila, Inforadar, Moja Hercegovina, Tačno.net, B1 Info, Frontal.ba, 
Direkt, Impuls.

Interview.ba nastavlja informisati građane o najbitnijim temama!



IZ ĆORSOKAKA Zlatko Dizdarević: Neka liderima demona
https://interview.ba/kolumne/item/15944-b-iz-corsokaka-zlatko-dizdarevic-b-neka-liderima-demona
„Korupcija baš i ne ruši države direktno, ali otvorena borba protiv nje može se oteti kontroli a to se ne voli. Šta ima 
veze što se legalizacijom lažnih diploma iz sistema smišljeno ispumpavalo znanje, pamet i struka što odoše u 
nepovrat“.
Federacija BiH od 212 freelancera zaradila više od 909 hiljada KM
https://interview.ba/vijesti/item/15770-federacija-bih-od-212-freelancera-zaradila-vise-od-909-hiljada-km
„Porezna uprava Federacije Bosne i Hercegovine naplatila je javne prihode po osnovu poreza na dohodak u iznosu od 
909.177,28KM od 212 freelancera iz ovog entiteta, koji su godišnje ostvarivali dobitak preko online servisa u iznosu 
većem od 10.000 KM. Kako je potvrđeno iz Porezne uprave FBiH za Interview.ba svi oni koji ne podnesu poreske 
prijave suočit će se s kaznama od 300 do 3000 KM“.
Marjanović pozvao državne službenike da dostave diplome na uvid javnosti
https://interview.ba/vijesti/item/15683-marjanovic-pozvao-drzavne-sluzbenike-da-dostave-diplome-na-uvid-
javnosti
„Stavljanjem svojih diploma sa svim svojim podacima, ne nekoj komisiji, već cjelokupnoj javnosti, pokazao sam da 
nijedan od mojih osobnih podataka nije ugrožen.  Ali, ako je Agencija za zaštitu ličnih podataka BiH na neki način 
rekla da nema nikakve šanse i mogućnosti da se provjeravaju diplome, nisam siguran da taj zakon uopšte ide u korist 
onih koji pošteno rade svoj posao i onda je to vrlo lako zloupotrijebiti“. 
Muharem Mušica Hindić: Imam toliko kazni što protestvujem da mogu igrati remija s njima
https://interview.ba/interview/item/15626-b-muharem-musica-hindic-b-imam-toliko-kazni-sto-protestvujem-da-
mogu-igrati-remija-s-njima
„Mostar je mjesto gdje su ljudi uljuljkani. Teško ih je pokrenuti. S jedne strane to je shvatljivo, ovaj grad baštini tešku 
prošlost i dalje je podijeljen i ljudi se boje novih sukoba ili bilo čega što bi moglo sukobe isprovocirati. Neka se ne 
puca“.
Avangardni plan Elektrotehničke škole Tuzla: Prodaja vlastite električne energije
https://interview.ba/vijesti/item/15500-avangardni-plan-elektrotehnicke-skole-tuzla-prodaja-vlastite-elektricne-
energije
„Elektrotehnička škole Tuzla bi do kraja ljeta 2019. godine mogla postati prva javna ustanova u BiH neovisna o 
električnoj energiji elektroprivrede, zahvaljujući energetskom projekatu koji uključuje proizvodnju električne 
energije korištenjem solarnih panela, a koji će biti postavljeni na krov južne strane školske zgrade“.

12Objavljivanje ovog biltena omogućeno je uz izdašnu pomoć američkpg naroda putem Američke agencije za međunarodni razvoj (USAID)

